ՏԵՂԵԿԱՆՔ-ԱՄՓՈՓԱԹԵՐԹ
«Հայաստանի Հանրապետության կառավարության 2011 թվականի մայիսի 5-ի N 665-Ն որոշման մեջ փոփոխություններ և լրացումներ կատարելու մասին» Հայաuտանի Հանրապետության կառավարության որոշման նախագծի կապակցությամբ շահագրգիռ նախարարների առարկությունների և առաջարկությունների վերաբերյալ 

	Առարկության, առաջարկության հեղինակը, գրությունն ստանալու  ամսաթիվը, գրության համարը
	Առարկության, առաջարկության  բովանդակությունը
	Եզրակացություն
	Կատարված

փոփոխությունները

	ՀՀ ֆինանսների նախարարություն

04.10.2013թ. թիվ

  1/4.3-1/14754-13 
	Առաջարկում ենք Նախագծի 1‑ին կետի 1)-ին ենթակետի N 1 հավելվածից`

1. Հանել 12.4 կետի ,,զ” ենթակետը, քանի որ այն ենթադրում է լրացուցիչ միջոցների հատկացման անհրաժեշտություն, որի համար ՀՀ 2014 թվականի պետական բյուջեի նախագծով միջոցներ նախատեսված չեն: 


	Առաջարկությունը չի ընդունվել, քանի որ «Պետական կենսաթոշակների մասին» ՀՀ օրենքի 15-րդ հոդվածի 5-րդ մասի համաձայն` կերակրողին կորցնելու դեպքում կենսաթոշակի չափը կազմում է հիմնական կենսաթոշակի չափի և մահացած կերակրողի հաշվարկված կենսաթոշակի աշխատանքային մասի 50  տոկոսի գումարը (հոդվածում փոփոխությունը կատարվել է «Պետական կենսաթոշակների մասին» ՀՀ օրենքում փոփոխություններ և լրացումներ կատարելու մասին» ՀՀ 2013թ. հունիսի 19-ի ՀՕ-82-Ն օրենքով: 
	

	
	2. «ժ» կետում 48-րդ կետի 2‑րդ ենթակետում «կենսաթոշակառուն» բառից հետո լրացնել «(կամ նրա փոխարեն կենսաթոշակն ստանալու՝ օրենքով այդ իրավունքն ունեցող անձը)» բառերով: 


	Առաջարկությունն ընդունվել է մասնակիորեն, այլ խմբագրությամբ:
	48-րդ կետի 2-րդ ենթակետը շարադրվել է այլ խմբագրությամբ. «2) ըստ շտեմարանում առկա տվյալների՝ կենսաթոշակառուին (կամ նրա փոխարեն կենսաթոշակն ստանալու՝ օրենքով այդ իրավունքն ունեցող անձին) տասներկու ամիս անընդ​մեջ կենսաթոշակ չի վճարվել.»:

Կետը լրացվել է հետևյալ բովանդակությամբ նոր` 3-րդ ենթակետով.

«3) կենսաթոշակն անկանխիկ եղանակով ստացող կենսաթոշակառուն, իսկ անչափահասի կամ խնամակալության տակ գտնվող կենսաթոշակառուի դեպքում` նրա օրինական ներկայացուցիչը` ծնողը, որդեգրողը կամ խնամակալը, նախորդ տարվա ընթացքում բանկ ներկայանալու (կենսաթոշակն անկանխիկ եղանակով ստանալու համար դիմելու) ամսվան հաջորդող տասներկուերորդ ամսվա վերջին աշխատանքային օրվանից ոչ ուշ, բանկ չի ներկայացել և հայտարարություն չի ստորագրել Հայաստանի Հանրապետությունում գտնվելու մասին:»:
Նախագծի 48-րդ կետի 2-րդ ենթակետի նախկին շարադրանքը եղել է հետևյալ խմբագրությամբ. «2) ըստ շտեմարանում առկա տվյալների՝ կենսաթոշակառուին (կամ նրա փոխարեն կենսաթոշակն ստանալու՝ օրենքով այդ իրավունքն ունեցող անձին) տասներկու ամիս անընդ​մեջ կենսաթոշակ չի վճարվել կամ կենսաթոշակն անկանխիկ եղանակով ստացող կենսաթոշակառուն, նախորդ տարվա ընթացքում բանկ ներկայանալու (կենսաթոշակն անկանխիկ եղանակով ստանալու համար դիմելու) ամսվան հաջորդող տասներկուերորդ ամսվա վերջին աշխատանքային օրվանից ոչ ուշ, բանկ չի ներկայացել և հայտարարություն չի ստորագրել Հայաստանի Հանրապետությունում գտնվելու մասին:»:

	
	3. Հստակեցնել «ժթ» ենթակետի 69-րդ կետում «(այդ թվում` աշխատանքի կամ ծառայության անցնելու պատճառով)» արտահայտությունը` հղում անելով «Պետական կենսաթոշակների մասին» ՀՀ օրենքի 41-րդ հոդվածի 5)-րդ կետին:
	Առաջարկությունն ընդունվել է մասնակիորեն:
	Նախագծի «ժթ» կետից (այժմ` նախագծի «ի» կետ) հանվել են «(այդ թվում` աշխատանքի կամ ծառայության անցնելու պատճառով)» բառերը:

	ՀՀ արտակարգ իրավիճակների նախարարություն 08.10.2013թ. թիվ 1/01.4/9220-13


	«Հայաստանի Հանրապետության կառավարության 2011 թվականի մայիսի 5-ի N 665-Ն որոշման մեջ փոփոխություններ և լրացումներ կատարելու մասին» Հայաստանի Հանարպետության կառավարության որոշման նախագծի վերաբերյալ առաջարկություններ չունի:
	Ընդունվել է ի գիտություն:
	

	ՀՀ ոստիկանություն 10.10.2013թ.
թիվ 24/1871
	«Հայաստանի Հանրապետության կառավարության 2011 թվականի մայիսի 5-ի N 665-Ն որոշման մեջ փոփոխություններ և լրացումներ կատարելու մասին» Հայաստանի Հանարպետության կառավարության որոշման նախագծի վերաբերյալ առարկություններ և առաջարկություններ չունի:
	Ընդունվել է ի գիտություն:
	

	ՀՀ ազգային անվտանգության ծառայություն

10.10.2013թ.

 թիվ 11/885

	«Հայաստանի Հանրապետության կառավարության 2011 թվականի մայիսի 5-ի N 665-Ն որոշման մեջ փոփոխություններ և լրացումներ կատարելու մասին» Հայաստանի Հանարպետության կառավարության որոշման նախագծի վերաբերյալ դիտողություններ  և առաջարկություններ չունի:
	Ընդունվել է ի գիտություն:
	

	ՀՀ պաշտպանության նախարարություն
11.10.2013թ.
թիվ ՊՆ/510-1731

	«Հայաստանի Հանրապետության կառավարության 2011 թվականի մայիսի 5-ի N 665-Ն որոշման մեջ փոփոխություններ և լրացումներ կատարելու մասին» Հայաստանի Հանարպետության կառավարության որոշման նախագծի վերաբերյալ դիտողություններ  և առաջարկություններ չունենք:
	Ընդունվել է ի գիտություն:
	

	ՀՀ արդարադատության նախարարություն

05.11.2013թ.

թիվ 01/6548-13

	 1. Որոշման նախագիծը /այսուհետ՝ նախագիծ/ համապատասխանում է Հայաստանի Հանրապետության Սահմանադրությանը:


 2.Նախագիծը համապատասխանում է հավասար և ավելի բարձր իրավաբանական ուժ ունեցող իրավական այլ ակտերի դրույթներին:
 3. Նախագծում իրավական այլ ակտերի նորմերի անհարկի կրկնություններ առկա չեն: 
 
4. Իրավական ակտում համապատասխան փոփոխություններ և լրացումներ կատարելու անհրաժեշտությունն առկա է:
 5. Նախագծում անհրաժեշտ բոլոր հարցերը կարգավորված են:  
6. Նախագիծն իր մեջ Հայաստանի Հանրապետության կառավարության 2009 թվականի հոկտեմբերի 22-ի «Նորմատիվ իրավական ակտերի նախագծերի հակակոռուպցիոն բնագավառում կարգավորման ազդեցության գնահատման իրականացման կարգը հաստատելու մասին» թիվ 1205-Ն որոշմամբ հաստատված կարգի 9-րդ կետով նախատեսված որևէ կոռուպցիոն գործոն չի պարունակում:
	 Ընդունվել է ի գիտություն:
	

	
	7. Օրենսդրական տեխնիկայի կանոնները մասամբ պահպանված չեն: Այսպես՝ 
 նախագծի 1-ին կետի 1-ին ենթակետի ժթ. պարբերությունում անհրաժեշտ է «խմբագրությամբ» բառը փոխարինել «բովանդակությամբ» բառով` նկատի ունենալով «Իրավական ակտերի մասին» Հայաստանի Հանրապետության օրենքի 70-րդ հոդվածի պահանջները:
	Առաջարկությունն ընդունվել է:
	Համապատասխան փոփոխությունը կատարվել է:

	
	  8. Նախագիծն անհրաժեշտ է համապատասխանեցնել սույն եզրակացության 7-րդ կետին:
	Առաջարկությունն ընդունվել է:
	Համապատասխանեցումը կատարվել է:

	ՀՀ արդարադատության նախարարություն

08.01.2014թ.

թիվ 02/1-14

	   1. Նախագիծը չի համապատասխանում Հայաստանի Հանրապետության Սահմանադրությանը: Այսպես՝ նախագծի 1-ին կետի 1-ին ենթակետի «գ» պարբերությամբ նախատեսվող դրույթների վերաբերյալ անհրաժեշտ է նկատի ունենալ ՀՀ Սահմանադրության  83.5. հոդվածի 2-րդ կետի պահանջները, համաձայն որոնց բացառապես ՀՀ օրենքներով են սահմանվում ֆիզիկական և իրավաբանական անձանց իրավունքների և ազատությունների սահմանափակումները: Հարկ է նշել նաև, որ վերը նշված դրույթներն արդեն իսկ նախատեսված են «Պետական կենսաթոշակների մասին» ՀՀ օրենքի 33-րդ հոդվածի 8-րդ մասով: Նույն դիտողությունը վերաբերում է նաև նախագծի 1-ին կետի 1-ին ենթակետի «ժզ» պարբերությամբ նախատեսվող 63.1 կետի դրույթներին: 
	Ընդունվել է ի գիտություն:
	Խնդրո առարկա կետերը ոչ թե սահմանափակում են քաղաքացիների  իրավունքները և ազատությունները, այլ կենuաթոշակ նշանակելու, կենսաթոշակը վերահաշվարկելու կամ կենսաթոշակի տեuակը փոխելու և լիազորագրով կենսաթոշակ վճարելու դեպքերում սահմանում են քաղաքացիների իրավունքների իրականացման կարգը:

	
	  2. Նախագիծը համապատասխանում է հավասար և ավելի բարձր իրավաբանական ուժ ունեցող իրավական այլ ակտերի դրույթներին:
  3. Նախագծում իրավական այլ ակտերի նորմերի անհարկի կրկնություններ առկա չեն: 

4. Իրավական ակտում համապատասխան փոփոխություններ և լրացումներ կատարելու անհրաժեշտությունն առկա է:


5. Նախագծում անհրաժեշտ բոլոր հարցերը կարգավորված են:  

6.  Նախագիծն իր մեջ Հայաստանի Հանրապետության կառավարության 2009 թվականի հոկտեմբերի 22-ի «Նորմատիվ իրավական ակտերի նախագծերի հակակոռուպցիոն բնագավառում կարգավորման ազդեցության գնահատման իրականացման կարգը հաստատելու մասին» թիվ 1205-Ն որոշմամբ հաստատված կարգի 9-րդ կետով նախատեսված որևէ կոռուպցիոն գործոն չի պարունակում:


7. Օրենսդրական տեխնիկայի կանոնները պահպանված են: 
8. Նախագիծն անհրաժեշտ է համապատասխանեցնել սույն եզրակացության     1-ին կետին:
 Միաժամանակ հայտնում ենք, որ հիշյալ նախագծի վերաբերյալ ՀՀ արդարադատության նախարարությունը պետական փորձագիտական եզրակացություն է ներկայացրել ՀՀ աշխատանքի և սոցիալական հարցերի նախարարություն իր 2013 թվականի նոյեմբերի 5-ի  01/6548-13 գրությամբ:
	Ընդունվել է ի գիտություն:

